
Janaki Sahasra Nama Stotram

જાનકી સહસ્રનામસ્તોત્રમ્

શ્રીજાનકીચરિતામૃતે સપ્તાશીતિતમોઽધ્યાયઃ॥ ૮૭॥
અથ શ્રીયોગેશ્વરકવિ દ્વારા વર્ણિતં   શ્રીજાનકીસહસ્રનામસ્તોત્રમ્ ।
શ્રીકવિરુવાચ ।
નીલેન્દીવરલોચનાં જનકજાં વિસ્મેરબિમ્બાધરાં
બ્રહ્માવિષ્ણુમહેશસેવ્યચરણાં દીવ્યત્સુવર્ણપ્રભામ્ ।
સવ્યે શ્રીમિથિલેશિતુઃ સુનયનાક્રોડે મુદા રાજિતાં
વન્દે બન્ધુગણાન્વિતામનુચરીવૃન્દૈઃ સમારાધિતામ્॥ ૧॥
ૐઅકલ્પાઽકલ્મષાઽકામા અકાયાઽકારચર્ચિતા   ।
અકારણાઽકોપપૂજ્યા અક્રૂરૈકાઽક્ષણાઽક્ષરા॥ ૨॥
અગદાઽગુણાઽગ્રગણ્યા અચલાપુત્રિકાઽચલા ।
અચ્યુતાઽજાઽજેયબુદ્ધિરજ્ઞાતગતિસત્તમા॥ ૩॥
અણોરણીયસ્યતર્ક્યા અતીન્દ્રિયચયાઽતુલા ।
અદભ્રમહિમાઽદૃશ્યા અદ્વિતીયક્ષમાનિધિઃ॥ ૪॥
અદ્વિતીયદયામૂર્તિરદ્વિતીયાનહઙ્કૃતિઃ    ।
અદીનવુદ્ધિરદ્વૈતા અધૃતાઽધોક્ષજાઽનઘા॥ ૫॥
અનન્તવિગ્રહાઽનન્તા અનન્તૈશ્વર્યસંયુતા ।
અનન્યભાવસન્તુષ્ટા અનર્થૌઘનિવારિણી॥ ૬॥
અનવદ્યાઽનામરૂપા અનિર્દેશ્યસ્વરૂપિણી ।
અનિર્વાચ્યસુખામ્ભોધિરનિર્વાચ્યાઙ્ઘ્રિમાર્દવા ॥ ૭॥
અનિર્વિણ્ણાઽનુકૂલૈકા   અનુકમ્પૈકવિગ્રહા ।
અનુત્તમાઽનુત્તમાત્મા અનુરાગર્ભરાઞ્ચિતા॥ ૮॥
અપારમહિમાઽપારભવવારિધિતારિણી ।

અપૂર્વચરિતાઽપૂર્વસિદ્ધાન્તાઽપૂર્વસૌભગા॥ ૯॥
અપ્રકૃષ્ટાઽપ્રતિદ્વન્દ્વવિક્રમાઽપ્રતિમદ્યુતિઃ ।
અપ્રતિમાઽપ્રમત્તાત્મા અપ્રમેયસુખાકૃતિઃ ॥ ૧૦॥
અપ્રાકૃતગુણૈશ્વર્યવિશ્વમોહનવિગ્રહા ।
અભિવાદ્યાઽમલાઽમાના અમિતાઽમૃતરૂપિણી॥ ૧૧॥
અમૃતાઽમૃતદૃષ્ટિશ્ચ અમૃતાશાઽમૃતોદ્ભવા ।
અયોનિસમ્ભવાઽરૌદ્રા અલોલાઽવનિપુત્રિકા॥ ૧૨॥
અવરાઽવર્ણ્યમાધુર્ય્યા અવર્ણ્યકરુણાવધિઃ ।
અવિચિન્ત્યાઽવિશિષ્ટાત્મા અવ્યક્તાઽવ્યયશેમુષી॥ ૧૩॥
અવ્યાજકરુણામૂર્તિરશોકાઽસઙ્ખ્યકાઽસમા   ।
અસમ્મિતાઽઽપ્તસઙ્કલ્પા આત્મજ્ઞાનવિભાકરી॥ ૧૪॥
આત્મોદ્ભવાઽઽત્મમર્મજ્ઞા આત્મલાભપ્રદાયિની ।
આત્મવત્યાદિકર્ત્ર્યાદિરાધારપરમાલયા॥ ૧૫॥
આધ્યેયાઙ્ઘ્રિસરોજાઙ્કા  આનન્દામૃતવર્ષિણી   ।
આમ્નાયવેદ્યચરણા આશ્રિતત્રાણતત્પરા॥ ૧૬॥
આસક્ત્યપહૃતાસક્તિરાસ્યસ્પર્દ્ધિવિધુવ્રજા   ।
આહ્લાદસૂપમાસિન્ધુરિનવંશ્યપરપ્રિયા॥ ૧૭॥
ઇન્દુપૂર્ણોલ્લસદ્વક્ત્રા ઇભરાજસુતાગતિઃ ।
ઇયત્ત્વરહિતેર્વાલ્વી પ્રપન્નસકલાપદામ્॥ ૧૮॥
ઇષ્ટા સમસ્તદેવાનામીપ્સિતાર્થપ્રદાયિની ।
ઈશ્વરી સર્વલોકાનામુચ્છિન્નાશ્રિત્તસંશયા॥ ૧૯॥
ઉજ્જ્વલૈકસમારાધ્યા ઉત્ફુલ્લેન્દીવરેક્ષણા ।
ઉત્તરોત્તાનહસ્તાબ્જા ઉત્તમોત્સઙ્ગભૂષણા ॥ ૨૦॥
ઉદારકીર્ત્તનોદારચરિતોદારવન્દના ।
ઉદારજપપાઠેજ્યા ઉદારધ્યાનસંસ્તવા॥ ૨૧॥
ઉદારવલ્લભોદારવીક્ષણસ્મિતભાષિતા ।
ઉદારશ્રીનામરૂપલીલાધામગુણવ્રજા॥ ૨૨॥

ઉદારાલિગણોદારોપાસકા ૠતરૂપિણી ।
ૠભુવન્દ્યાઙ્ઘ્રિરૄકારા  લૄપુત્રી લૄસ્વરૂપિણી॥ ૨૩॥
એકૈકશરણં પુંસામૈક્યભાવપ્રસાદિતા ।
ઓકઃપ્રધાનિકૌજોઽવ્ધિરૌદાર્યૌત્કર્ષ્ય વિશ્રુતા॥ ૨૪॥
કમલા કમલારાધ્યા કરણં કલભાષિણી ।
કલાધારા કલાભિજ્ઞા કલામૂર્તિઃ   કલાવધિઃ॥ ૨૫॥
કલ્પવૃક્ષાશ્રયા કલ્પ્યા કલ્મષૌઘનિવારિણી ।
કલ્યાણદાત્રી કલ્યાણપ્રકૃતિઃ  કામચારિણી॥ ૨૬॥
કામદા કામ્યસંસક્તિઃ કારણાદ્વયકારણમ્ ।
કારુણ્યાર્દ્રવિશાલાક્ષી કાલચક્રપ્રવર્તિકા  ॥ ૨૭॥
કીનાશભયમૂલઘ્ની કુઞ્જકેલિસુખપ્રદા ।
કુઞ્જરાધીશગતિકા કૃતજ્ઞાર્ચ્યા કૃતાગમા॥ ૨૮॥
કૃપાપીયૂષજલધિઃ કોમલાર્ચ્યપદામ્બુજા ।
કૌશલ્યાપ્રતિમામ્ભોધિઃ કૌશલ્યાસુતવલ્લભા॥ ૨૯॥
ખરારિહૃદયાતુલ્યપરમોત્સવરૂપિણી ।
ખલાન્યમતિસન્દાત્રી ખવાસીશાદિવન્દિતા॥ ૩૦॥
ખેલમાત્રજગત્સૃષ્ટિર્ગણનાથાર્ચ્ચિતા   ગતિઃ ।
ગતૈશ્વર્યસ્મયશ્રેષ્ઠા ગભીરા ગમ્યભાવના॥ ૩૧॥
ગહનાગ્ર્યા ગીર્ગીર્વાણહિતસાધનતત્પરા ।
ગુપ્તા ગુહેશયા ગુહ્યા ગેયોદારયશસ્તતિઃ॥ ૩૨॥
ગોપનીયપદાસક્તિર્ગોપ્ત્રી ગોવિદનુત્તમા ।
ગ્રહણીયશુભાદર્શા ગ્લૌપુઞ્જાભનખચ્છવિઃ॥ ૩૩॥
ઘનશ્યામાત્મનિલયા ઘર્મદ્યુતિકુલસ્નુષા ।
ઘૃણાલુકા ઙસ્વરૂપા ચતુરાત્મા ચતુર્ગતિઃ॥ ૩૪॥
ચતુર્ભાવા ચતુર્વ્યૂહા ચતુર્વર્ગપ્રદાયિની ।
ચતુર્વેદવિદાં શ્રેષ્ઠા ચપલાસત્કૃતદ્યુતિઃ॥ ૩૫॥
ચન્દ્રકલાસમારાધ્યા ચન્દ્રબિમ્બોપમાનના ।
ચારુશીલાદિભિઃ સેવ્યા ચારુસમ્પાવનાસ્મિતા॥ ૩૬॥

ચારુરૂપગુણોપેતા ચારુસ્મરણમઙ્ગલા  ।
ચાર્વઙ્ગી  ચિદલઙ્કારા ચિદાનન્દસ્વરૂપિણી॥ ૩૭॥
છવિક્ષુબ્ધરતિઃ છિન્નપ્રણતાશેષસંશયા ।
જગત્ક્ષેમવિધાનજ્ઞા જગત્સેતુનિબન્ધિની॥ ૩૮॥
જગદાદિર્જગદાત્મપ્રેયસી જગદાત્મિકા ।
જગદાલયવૃન્દેશી જગદાલયસઙ્ઘસૂઃ ॥ ૩૯॥
જગદુદ્ભવાદિકર્ત્રી જગદેકપરાયણમ્ ।
જગન્નેત્રી જગન્માતા જગન્માઙ્ગલ્યમઙ્ગલા  ॥ ૪૦॥
જગન્મોહનમાધુર્યમનોમોહનવિગ્રહા ।
જતુશોભિપદામ્ભોજા જનકાનન્દવર્ધિની  ॥ ૪૧॥
જનકલ્યાણસક્તાત્મા જનની સર્વદેહિનામ્ ।
જનનીહૃદયાનન્દા જનબાધાનિવારિણી॥ ૪૨॥
જનસન્તાપશમની જનિત્રી સુખસમ્પદામ્ ।
જનેશ્વરેડ્યા જન્માન્તત્રાસનિર્ણાશચિન્તના॥ ૪૩॥
જપનીયા જયઘોષારાધ્યમાના જયપ્રદા ।
જયા જયાવહા જન્મજરામૃત્યુભયાતિગા॥ ૪૪॥
જલકેલિમહાપ્રાજ્ઞા જલજાસનવન્દિતા ।
જલજારુણહસ્તાઙ્ઘ્રિર્જલજાયતલોચના ॥ ૪૫॥
જવાનતમનોવેગા જાડ્યધ્વાન્તનિવારિણી ।
જાનકી જિતમાયૈકા જિતામિત્રા જિતચ્છવિઃ॥ ૪૬॥
જિતદ્વન્દ્વા જિતામર્ષા જીવમુક્તિપ્રદાયિની ।
જીવાનાં પરમારાધ્યા જીવેશી જેતૃસદ્ગતિઃ॥ ૪૭॥
જેત્રી જ્ઞાનદા જ્ઞાનપાથોધિર્જ્ઞાનિનાં ગતિઃ ।
જ્ઞેયાઽઽત્મહિતકામાનાં જ્યેષ્ઠા જ્યોત્સ્નાધિપાનના॥ ૪૮॥
જ્વરાતિગા જ્વલત્કાન્તિર્જ્વાલામાલાસમાકુલા ।
ઝણન્નૂપુરપાદાબ્જા ઝમ્પાકેશપ્રસાદિતા॥ ૪૯॥
ઝપકેતુપ્રિયાયૂથસઞ્ચિતચ્છવિમોહિની ।

ઝાટવાટોત્સવાધારા ઞરૂપા ટુણ્ટુકેતરા॥ ૫૦॥
ઠાત્મિકા ડમ્બરોત્કૃષ્ટા દામરાધીશગામિની ।
ઢુણ્ઢીષ્ટદેવતા ઢક્કામઞ્જુનાદપ્રહર્ષિતા  ॥ ૫૧॥
ણકારા તડિદોઘાભદીપ્તાઙ્ગી  તત્ત્વરૂપિણી ।
તત્ત્વકુશલા તત્ત્વાત્મા તત્ત્વાદિસ્તનુમધ્યમા॥ ૫૨॥
તન્તુપ્રવર્દ્ધિની   તન્વી તપનીયનિભદ્યુતિઃ ।
તપોમૂર્તિસ્તપોવાસા   તમસઃ પરતઃ પરા॥ ૫૩॥
તમોઘ્ની તાપશમની તારિણી તુષ્ટમાનસા ।
તુષ્ટિપ્રદાયિકા તૃપ્તા તૃપ્તિસ્તૃપ્ત્યેકકારિણી॥ ૫૪॥
તેજઃસ્વરૂપિણી તેજોવૃષા તોયભવાર્ચિતા   ।
ત્રિકાલજ્ઞા ત્રિલોકેશી થૈ થૈ શબ્દપ્રમોદિની॥ ૫૫॥
દક્ષા દનુજદર્પઘ્ની દમિતાશ્રિતકણ્ટકા ।
દમ્ભાદિમલમૂલઘ્ની દયાર્દ્રાક્ષી દયામયી॥ ૫૬॥
દશસ્યન્દનજપ્રેષ્ઠા દાક્ષિણ્યાખિલપૂજિતા ।
દાન્તા દારિદ્ર્યશમની દિવ્યધ્યેયશુભાકૃતિઃ ॥ ૫૭॥
દિવ્યાત્મા દિવ્યચરિતા દિવ્યોદારગુણાન્વિતા ।
દિવ્યા દિવ્યાત્મવિભવા દીનોદ્ધરણતત્પરા॥ ૫૮॥
દીપ્તાઙ્ગી  દીપ્તમહિમા દીપ્યમાનમુખામ્બુજા ।
દુરાસદા દુરારાધ્યા દુરિતઘ્ની દુર્મર્ષણા॥ ૫૯॥
દુર્જ્ઞેયા દુષ્પ્રકૃતિઘ્ની  દુઃસ્વપ્નાદિપ્રણાશિની ।
દ્યુતિર્દ્યુતિમતિ દેવચૂડામણિપ્રભુપ્રિયા॥ ૬૦॥
દેવતાહિતદા દૈન્યભાવાચિરસુતોષિતા ।
ધરાકન્યા ધરાનન્દા ધરામોદવિવર્ધિની  ॥ ૬૧॥
ધરારત્નં ધર્મનિધિર્ધર્મ સેતુનિબન્ધિની ।
ધર્મશાસ્ત્રાનુગા ધામપરિભૂતતડિદ્દ્યુતિઃ ॥ ૬૨॥
ધૃતિર્ધ્રુવા નતિપ્રીતા નયશાસ્ત્રવિશારદા ।
નામનિર્ધૂતનિરયા નિગમાન્તપ્રતિષ્ઠિતા॥ ૬૩॥

નિગમૈર્ગીતચરિતા નિત્યમુક્તનિષેવિતા ।
નિધિર્નિમિકુલોત્તંસા   નિમિત્તજ્ઞાનિસત્તમા॥ ૬૪॥
નિયતેન્દ્રિયસમ્ભાવ્યા નિયતાત્મા નિરઞ્જના ।
નિરાકારા નિરાતઙ્કા નિરાધારા નિરામયા॥ ૬૫॥
નિર્વ્યાજકરુણામૂર્તિનીતિઃ   પઙ્કેરુહેક્ષણા ।
પતિતોદ્ધારિણી પદ્મગન્ધેષ્ટા પદ્મજાર્ચ્ચિતા  ॥ ૬૬॥
પદ્મપાદા પદ્મવક્ત્રા પદ્મિની પરમેશ્વરી ।
પરબ્રહ્મ પરસ્પષ્ટા પરાશક્તિઃ પરિગ્રહા॥ ૬૭॥
પરિત્રાત્રી પરિશ્લાઘ્યા પરેપ્ટા પર્યવસ્થિતા ।
પવિત્રં પાટવાધારા પાતિવ્રત્યધુરન્ધરા॥ ૬૮॥
પાપિપાપૌઘસંહર્ત્રી પારિજાતસુમાર્ચ્ચિતા   ।
પાવનાનુત્તમાદર્શા પાવની પુણ્યદર્શના॥ ૬૯॥
પુણ્યશ્રવણચરિતા પુણ્યશ્લોકવરીયસી ।
પુષ્પાલઙ્કારસમ્પન્ના પુષ્ટિઃ પુષ્ટિપ્રદાયિની॥ ૭૦॥
પૂતાત્મા પૂતસર્વેહા પૂજ્યપાદામ્બુજદ્વયા ।
પૂર્ણા પૂર્ણેન્દુવદના પ્રકૃતિઃ  પ્રકૃતેઃ પરા॥ ૭૧॥
પ્રકૃષ્ટાત્મા પ્રણમ્યાઙ્ઘ્રિઃ  પ્રણયાતિશયપ્રિયા ।
પ્રણતાતુલ્યવાત્સલ્ય પ્રણતધ્વસ્તસંસૃતિઃ॥ ૭૨॥
પ્રણવિની પ્રતિષ્ઠાત્રી પ્રથમા પ્રથિતા પ્રધીઃ ।
પ્રપન્નરક્ષણોદ્યોગા પ્રવિત્તં પ્રવિશારદા॥ ૭૩॥
પ્રહ્વી પ્રાણપ્રદા પ્રાણનિલયા પ્રાણવલ્લભા ।
પ્રાણાત્મિકા પ્રાર્થનીયા પ્રિયમોહનદર્શના॥ ૭૪॥
પ્રિયાર્હા પ્રીતિતત્ત્વજ્ઞા પ્રીતિદા પ્રીતિવર્ધિની   ।
પ્રેજ્યા પ્રેમરતા પ્રેમવલ્લભાતીવવલ્લભા॥ ૭૫॥
પ્રેમવારાં નિધિઃ પ્રેમવિગ્રહા પ્રેમવૈભવા ।
પ્રેમશક્ત્યેકવિવશા પ્રેમસંસાધ્યદર્શના॥ ૭૬॥
પ્રેમૈકહાટકાગારા પ્રેમૈકાદ્ભુતવિગ્રહા ।
ફણીન્દ્રાવર્ણ્યવિભવા ફલરૂપા સુકર્મણામ્॥ ૭૭॥

બુદ્ધિદા બુધમૃગ્યાઙ્ઘ્રિકમલા  બોધવારિધિઃ ।
બ્રહ્મલેખાતિગા બ્રહ્મવેત્ત્રી બ્રહ્માણ્ડવૃન્દસૂઃ॥ ૭૮॥
ભક્તત્રાણવિધાનજ્ઞા ભક્તિસંસાધ્યદર્શના ।
ભજનીયગુણોપેતા ભયઘ્ની ભવતારિણી॥ ૭૯॥
ભવપૂજ્યા ભવારાધ્યા ભવોત્પત્યાદિકારિણી ।
ભાગ્યૈકસંશોધયિત્રી ભાવૈકપરિતોષિતા॥ ૮૦॥
ભૂતપ્રસૂતિર્ભૂતાત્મા ભૂતાદિર્ભૂતિદાયિની ।
ભૂતિમત્સમુપાસ્યાઙ્ઘ્રિર્ભૂસુતા  ભ્રાન્તિહારિણી॥ ૮૧॥
મઙ્ગલાશેષમાઙ્ગલ્યા   મઙ્ગલૈકમહાનિધિઃ  ।
મધુરા મધુરાકારા મનનીયગુણાવલિઃ॥ ૮૨॥
મનોજવા મનોજ્ઞાઙ્ગી  મનોરમગુણાન્વિતા ।
મનઃ સ્વરૂપા મહતી મહનીયગુણામ્બુધિઃ॥ ૮૩॥
મહદ્ધ્ર્યેકા મહાકીર્તિર્મહાકોશા   મહાક્રતુઃ ।
મહાક્રમા મહાગર્તા મહાછવિર્મહાદ્યુતિઃ॥ ૮૪॥
મહાદૃષ્ટિર્મહાધામ્ની મહાનન્દસ્વરૂપિણી ।
મહાનાયકસમ્માત્યા મહાનૈપુણ્યવારિધિઃ॥ ૮૫॥
મહાપૂજ્યા મહાપ્રાજ્ઞા મહાપ્રેજ્યા મહાફલા ।
મહાભાગા મહાભોગા મહામતિમતાં વરા॥ ૮૬॥
મહામાધુર્યસમ્પન્ના મહામાયાસ્વરૂપિણી ।
મહાયોગપ્રસાધ્યૈકા મહાયોગેશ્વરપ્રિયા॥ ૮૭॥
મહારતિર્મહાલક્ષ્મીર્મહાવિદ્યાસ્વરૂપિણી ।
મહાશક્તિર્મહાશ્રેષ્ઠા મહાશ્લાઘ્યયશોઽન્વિતા॥ ૮૮॥
મહાસિદ્ધિર્મહાસેવ્યા મહાસૌભાગ્યદાયિની ।
મહાહવિર્મહાર્હાર્હા મહિષ્ટાત્મા મહીયસી॥ ૮૯॥
મહીશજા મહોત્કર્ષા મહોત્સાહા મહોદયા ।
મહોદારા મહેશાદિસમાલભ્વ્યાઙ્ઘ્રિપઙ્કજા ॥ ૯૦॥
માતા સમસ્ત જગતાં માધુરીજિતમાધુરી ।

માન્યપરમસમ્માન્યા મા મિતકોકિલસ્વના॥ ૯૧॥
મિથિલેશક્રતૂદ્ભૂતા મિથિલેશ્વરનન્દિની ।
મીનાક્ષી મુક્તિવરદા મુનિસેવ્યપદામ્બુજા॥ ૯૨॥
મુનીન્દ્રાવર્ણ્યમહિમા મૂલપ્રકૃતિસંજ્ઞિતા  ।
મૃગનેત્રા મૃગાઙ્કાભવદના મૃદુભાષિણી॥ ૯૩॥
મૃદુલા મૂદુલાચારા મૃદુસમોહનેક્ષણા ।
મૃદુસ્વભાવસમ્પન્ના મૃદ્વી મેધસમુદ્ભવા॥ ૯૪॥
મેધેશી મૈથિલી મોદવર્ષિણી   મૌઢ્યભઞ્જિકા ।
યતચિત્તેન્દ્રિયગ્રામા યુક્તા યુક્તાત્મભાષિતા॥ ૯૫॥
યોગદા યોગનિલયા યોગસ્થા યોગિનાં ગતિઃ ।
યોગિનાં સમુપાલભ્યા યોગિરાજપ્રિયાત્મજા॥ ૯૬॥
રક્તોત્પલલસદ્ધસ્તા રઘુનન્દનવલ્લભા ।
રઘુનાથસ્વભાવજ્ઞા રઘુવીરસુખે રતા॥ ૯૭॥
રતિસૌન્દર્યદર્પઘ્ની રતીશેહાહરસ્મૃતિઃ ।
રવિમણ્ડલધ્યસ્થા રવિવંશેન્દુહૃત્સ્થિતા॥ ૯૮॥
રસજ્ઞા રસભાવજ્ઞા રસાનન્દવિવર્ધિની   ।
રમણીયગુણગ્રામા રમારાધ્યા રમાલયા॥ ૯૯॥
રમ્યરમ્યનિધી રમ્યાશેષા રસમયાકૃતિઃ  ।
રસાપુત્રી રસાસક્તા રસિકાનાં પરાગતિઃ॥ ૧૦૦॥
રસિકેન્દ્રપ્રિયા રાકાધિપપુઞ્જનિભાનના ।
રાઘવેન્દ્રપ્રભાવજ્ઞા રાધા રાસરસેશ્વરી॥ ૧૦૧॥
રાસલીલાકલાપજ્ઞા રાસાનન્દપ્રદાયિની ।
રાસેશી રૂપદાક્ષિણ્યમણ્ડિતા લક્ષ્મણાર્ચ્ચિતા  ॥ ૧૦૨॥
લલનાદર્શચરિતા લલનાધર્મદીપિકા ।
લલામૈકનામરૂપલીલાધામગુણાદિકા॥ ૧૦૩॥
લલિતામ્ભોજપત્રાક્ષી લલિતાશેષચેષ્ટિતા ।
લાવણ્યજિતપાથોધિર્લાકૃતિર્લીનરક્ષિકા ॥ ૧૦૪॥

લીલાભૂમાધવપ્રેષ્ઠા લોકકલ્યાણતત્પરા ।
લોકત્રયમહારાજ્ઞીલોકમૃગ્યાઙ્ઘ્રિપઙ્કજા ॥ ૧૦૫॥
લોકજ્ઞા લોકશરણં લોકપાવનપાવની ।
લોકપ્રગીતમહિમા લોકાનુત્તમદર્શના॥ ૧૦૬॥
લોકાલયકલાપામ્બા લોકોત્પત્યાદિકારિણી ।
લોકેશકાન્તા લોકેશી લોકૈકપ્રિયકાઙ્ક્ષિણી॥ ૧૦૭॥
લોચનાદીન્દ્રિયવ્રાતશક્તિસઞ્ચારકારિણી ।
લોપયિત્રી લોભહરા લોમશાદિકભાવિતા॥ ૧૦૮॥
વત્સરા વત્સલોત્કૃષ્ટા વદાન્યા વનજેક્ષણા ।
વનમાલાઞ્ચિતા વભ્વ્રી વરણીયપદાશ્રયા॥ ૧૦૯॥
વરદાધિરાજકાન્તા વરદા વરવર્ણિની   ।
વરબોધા વરારોહાભૂષિતા વર્ણનાતિગા॥ ૧૧૦॥
વર્ણાભાવા વર્ણશ્રેષ્ઠા વર્ણાશ્રમવિધાયિની ।
વર્ણ્યાનવદ્યચિત્કેલિર્વર્દ્ધિની   સુખસમ્પદામ્॥ ૧૧૧॥
વશકૃદ્વશગશ્રેષ્ઠા વશ્યા વસુપ્રદાયિની ।
બહુશ્રુતો વાચ્યકીર્તિર્વારિજાસનવન્દિતા  ॥ ૧૧૨॥
વિકલ્મષા વિક્ષરાત્મા વિગતેહા વિજેતૃકા ।
વિજ્ઞાનદાત્રી વિજ્ઞાનમયાપ્રાકૃતવિગ્રહા॥ ૧૧૩॥
વિજ્ઞા વિજ્વરા વિદિતા વિદિશા વિદ્યયાઽન્વિતા ।
વિદ્યાવત્પુઙ્ગવોત્કૃષ્ટા  વિધાત્રી વિધિકેતના॥ ૧૧૪॥
વિધિદુર્જ્ઞેયમહિમા વિધુપૂર્ણમુખામ્બુજા ।
વિનયાર્હા વિનીતાત્મા વિપક્વાત્મા વિપદ્ધરા॥ ૧૧૫॥
વિમત્સરા વિમલાર્ચ્યા વિમુક્તાત્મા વિમુક્તિદા ।
વિમોહિની વિયન્મૂર્તિર્વિરતિપ્રદચિન્તના    ॥ ૧૧૬॥
વિરામા વિલસત્ક્ષાન્તિર્વિબુધર્ષિગણાર્ચિતા       ।
વિવેકપરમાધારા વિવેકવદુપાસિતા॥ ૧૧૭॥
વિશદશ્લોકસમ્પૂજ્યા વિશાલેન્દીવરેક્ષણા ।
વિશિષ્ટાત્મા વિશેષજ્ઞા વિશ્વલીલાપ્રસારિણી॥ ૧૧૮॥

વિશ્વતઃ પાણિપાદાસ્યા વિશ્વમાત્રૈકધારિણી ।
વિશ્વભરણી વિશ્વાત્મા વિશ્વાલયવ્રજેશ્વરી॥ ૧૧૯॥
વિશ્વાસરૂપા વિશ્વેષાં સાક્ષિણી વિસ્તૃતોત્તમા ।
વીણાવાણી વીતભ્રાન્તિઃ વીતરાગસ્મયાદિકા॥ ૧૨૦॥
વીતશઙ્કાસમારાધ્યા વીતસમ્પૂર્ણસાધ્વસા ।
બુધારાધ્યાઙ્ઘ્રિકમલા  વૃપપા વેદકારણમ્॥ ૧૨૧॥
વેદગા વેદનિઃશ્વાસા વેદપ્રણુતવૈભવા ।
વેદપ્રતિપાદ્યતત્ત્વા વેદવેદાન્તકોવિદા॥ ૧૨૨॥
વેદરક્ષાવિધાનજ્ઞા વેદસારમયાકૃતિઃ  ।
વેદાન્તવેદ્યા વેદાન્તા વૈદેહી વૈભવાર્ણવા॥ ૧૨૩॥
વઙ્કચિકુરા વઙ્કભ્રૂર્વઙ્કાકર્ષણવીક્ષણા ।
શક્તિવ્રજેશ્વરી શક્તિઃ શતમૂર્તિઃ   શતોદિતા॥ ૧૨૪॥
શબ્દબ્રહ્માતિગા શબ્દવિગ્રહા શમદાયિની ।
શમિતાશ્રિતસઙ્ક્લેશા  શમિભક્ત્યાશુતોષિતા॥ ૧૨૫॥
શમ્પાદામોલ્લસત્કાન્તિઃ શમ્પ્રદધ્યાનસંસ્તવા ।
શમ્મયાશેષકૈઙ્કર્ય્યા શરણં સર્વદેહિનામ્॥ ૧૨૬॥
શરણાગતસન્ત્રાત્રી શરણ્યૈકાઽસુધારિણામ્ ।
શબરીમાનદપ્રેષ્ઠા શાન્તા શાન્તિપ્રદાયિની॥ ૧૨૭॥
શાશ્વતચિન્તનીયાઙ્ઘ્રિકમલા  શાશ્વતસ્થિરા ।
શાશ્વતી શાસિકોત્કૃષ્ટા શિરોધાર્યકરામ્બુજા॥ ૧૨૮॥
શિશિરા શીલસમ્પન્ના શુચિગમ્યાઙ્ઘ્રિચિન્તના  ।
શુચિપ્રાપ્યપદાસક્તિઃ શુદ્ધાન્તઃકરણાલયા॥ ૧૨૯॥
શુદ્ધા શુદ્ધિપ્રદધ્યાના શૂલત્રયનિવારિણી ।
શૈલરાજસુતાદીષ્ટા શોભાસાગર સત્કૃતા॥ ૧૩૦॥
શૌર્યપાથોનિધિઃ શ્યામા શ્રયણીયપદામ્બુજા ।
શ્રવણીયયશોગાથા શ્રીકરી શ્રીપ્રદાયિની॥ ૧૩૧॥
શ્રીમદુત્તંસમહિતા શ્રીમયી શ્રીમહાનિધિઃ ।

શ્રીલક્ષ્મ્યાદિભિઃ સેવ્યા શ્રીવાસા શ્રીસમુદ્ભવા॥ ૧૩૨॥
શ્રીઃ શ્રુતિગીતચરિતા શ્રુત્યન્તપ્રતિપાદિતા ।
શ્રેયોગુણેરણા શ્રેયોનિધિઃ શ્રેયોમયસ્મૃતિઃ॥ ૧૩૩॥
શ્રોત્રિયૈકસમારાધ્યા શ્લક્ષ્ણસૂનૃતભાષિણી ।
શ્લાઘનીયમહાકીર્તિઃ   શ્લીલચારિત્ર્યવિશ્રુતા॥ ૧૩૪॥
શ્લોકલોકાર્ચિતાબ્જાઙ્ઘ્રિઃ    શ્વસનાધીશસત્કૃતા ।
શ્વેતધામોલ્લસદ્વક્ત્રા ષટ્ચતુર્વસ્વિલોદિતા॥ ૧૩૫॥
ષડતીતા ષડાધારા ષડર્દ્ધાક્ષહૃદિસ્થિતા ।
સખીમણ્ડલમધ્યસ્થા સગુણા સઙ્ક્ષયોજ્ઝિતા॥ ૧૩૬॥
સઙ્ખ્યાતીતગુણા સઙ્ગમુક્તા  સઙ્ગીતકોવિદા  ।
સઙ્ગીર્ણપ્રણતત્રાણા  સઙ્ગ્રહાનુગ્રહે  રતા॥ ૧૩૭॥
સખ્યશીઘ્રસમાસાદ્યા સજ્જનોપાસિતાઙ્ઘ્રિકા  ।
સતતારાધ્યચરણા સતીત્વાદર્શદાયિની॥ ૧૩૮॥
સતીવૃન્દશિરોરત્નં સતીશાજસ્રભાવિતા ।
સત્તમા સત્યધર્મૈકપાલિકા સત્યરૂપિણી॥ ૧૩૯॥
સત્યસઞ્ચિન્તના સત્યસન્ધા સત્યાપતિસ્નુષા ।
સત્યા સત્રધરાગર્ભોદ્ભૂતા સત્વવદગ્રણીઃ॥ ૧૪૦॥
સદાચારા સદાસેવ્યા સદૃશાતીતશેમુષી ।
સનાતની સદાનમ્યા સન્તોષૈકપ્રદાયિની॥ ૧૪૧॥
સન્દેહાપહરા સન્ધિઃ સન્નિષેવ્યસમાશ્રિતા ।
સન્નુત્યાશેષચરિતા સભ્યલોકસભાજિતા॥ ૧૪૨॥
સમગ્રજ્ઞાનવૈરાગ્યધર્મશ્રીર્યશોનિધિઃ ।
સમગ્રૈશ્વર્યસમ્પન્ના સમતીતગુણોપમા॥ ૧૪૩॥
સમદૃષ્ટિઃ સમર્ચ્યૈકા સમર્થાગ્રા સમર્ધકા ।
સમવિશ્વમનોજ્ઞાઙ્ગી  સમવેક્ષ્યાઙ્ઘ્રિલાઞ્છના ॥ ૧૪૪॥
સમાકર્ણ્યયશોગાથા સમાહર્ત્રી સમાહિતા ।
સમાનાત્મા સમારાધ્યા સમાલમ્બ્યાઙ્ઘ્રિપઙ્કજા ॥ ૧૪૫॥

સમાવર્તા સમાસેવ્યા સમાર્હા સમિતિઞ્જયા ।
સમીક્ષ્યાવ્યાજકરુણા સવિભાવ્યસુવિગ્રહા॥ ૧૪૬॥
સરયૂપુલિનાક્રીડા સરલા સરસેક્ષણા ।
સર્ગસ્થિત્યન્તપ્રભવા સર્વકામપ્રદાયિની॥ ૧૪૭॥
સર્વકાર્યબુધા સર્વચ્છદ્મજ્ઞા સર્વજન્મદા ।
સર્વજીવહિતા સર્વજ્ઞાનિનાં જ્ઞેયસત્તમા॥ ૧૪૮॥
સર્વજ્ઞાનનિધિઃ સર્વજ્ઞાનવદ્ભિરુપાસિતા ।
સર્વજ્ઞા સર્વજ્યેષ્ઠાદિઃ સર્વતીર્થમયસ્મૃતિઃ॥ ૧૪૯॥
સર્વતોઽક્ષ્યાસ્યહસ્તાઙ્ઘ્રિકમલા  સર્વદર્શના ।
સર્વદિવ્યગુણોપેતા સર્વદુઃખહરસ્મિતા॥ ૧૫૦॥
સર્વદેવનુતા સર્વધર્મતત્ત્વવિદાં વરા ।
સર્વધર્મનિધિઃ સર્વનાયકોત્તમનાયિકા॥ ૧૫૧॥
સર્વનીતિરહસ્યજ્ઞા સર્વનૈપુણ્યમણ્ડિતા ।
સર્વપાપહરધ્યાના સર્વપાવનપાવની॥ ૧૫૨॥
સર્વભક્તાવનાભિજ્ઞા સર્વભક્તિમતાં ગતિઃ ।
સર્વભાવપદાતીતા સર્વભાવપ્રપૂરિકા॥ ૧૫૩॥
સર્વભક્તિપ્રદોત્કૃષ્ટા સર્વભૂતહિતે રતા ।
સર્વભૂતાશયાભિજ્ઞા સર્વભૃતસુધારિણી॥ ૧૫૪॥
સર્વમઙ્ગલમાઙ્ગલ્યા   સર્વમણ્ડનમણ્ડના ।
સર્વમેધાવિનાં શ્રેષ્ઠા સર્વમોદમયેક્ષણા॥ ૧૫૫॥
સર્વમોહચ્છિદાસક્તિઃ સર્વમોહનમોહિની ।
સર્વમૌલિમણિપ્રેષ્ઠા સર્વયજ્ઞફલપ્રદા॥ ૧૫૬॥
સર્વયજ્ઞવ્રતસ્નાતા સર્વયોગવિનિઃસૃતા ।
સર્વરમ્યગુણાગારા સર્વલક્ષણલક્ષિતા॥ ૧૫૭॥
સર્વલાવણ્યજલધિઃ સર્વલીલાપ્રસારિણી ।
સર્વલોકનમસ્કાર્યા સર્વલોકેશ્વરપ્રિયા॥ ૧૫૮॥
સર્વલોકેશ્વરી સર્વલૌકિકેતરવૈભવા ।
સર્વવિદ્યાવ્રતસ્નાતા સર્વવૈભવકારણમ્॥ ૧૫૯॥

સર્વશક્તિમતામિષ્ટા સર્વશક્તિમહેશ્વરી ।
સર્વશત્રુહરા સર્વશરણં સર્વશર્મદા॥ ૧૬૦॥
સર્વશ્રેયસ્કરી સર્વસહા સર્વસદર્ચિતા   ।
સર્વસદ્ભાવનાધારા સર્વસદ્ભાવપોષિણી॥ ૧૬૧॥
સર્વસૌખ્યપ્રદા સર્વસૌભાગ્યૈકપ્રદાયિની ।
સાકેતપરમસ્થાના સાકેતપરમોત્સવા॥ ૧૬૨॥
સાકેતાધિપતિપ્રેષ્ઠા સાકેતાનન્દવર્ષિણી   ।
સાક્ષાન્છ્રીઃ  સાક્ષિણી સર્વદેહિનાં સર્વકર્મણામ્॥ ૧૬૩॥
સાઘપ્રાણિજનારુષ્ટા સાતપત્રોત્તમાસના ।
સાધનાતીતસમ્પ્રાપ્તિઃ સાધ્યા સાધ્વીજનપ્રિયા॥ ૧૬૪॥
સામગા સામગોદ્ગીતા સાફલ્યૈકપ્રદાયિની ।
સામર્થ્યજગદાધારમોહિની સામ્યદાયિની॥ ૧૬૫॥
સારજ્ઞા સિદ્ધસઙ્કલ્પા સિદ્ધસેવ્યપદામ્બુજા ।
સિદ્ધાર્થા સિદ્ધિદા સિદ્ધિરૂપિણી સિદ્ધિસાધનમ્॥ ૧૬૬ ।
સીતા સીમન્તિનીશ્રેષ્ઠા સીરધ્વજનૃપાત્મજા ।
સુકટાક્ષા સુકીર્તીડ્યા સુકૃતીનાં મહાફલા॥ ૧૬૭॥
સુકેશીસુખમૂલૈકા સુખસન્દોહદર્શના ।
સુગમા સુઘનજ્ઞાના સુચાર્વી સુજવોત્તમા॥ ૧૬૮॥
સુજ્ઞા સુતન્વી સુદતી, સુદાનનિરતાશ્રયા ।
સુધાવાણી સુધીરાત્મા સુધીશ્રેષ્ઠા સુધેક્ષણા॥ ૧૬૯॥
સુનયનાક્રોડરત્નં સુનયનાપ્રપોષિતા ।
સુનયનામહારાજ્ઞીહૃદયાનન્દવર્દ્ધિની  ॥ ૧૭૦॥
સુનાસા સુનિદિધ્યાસ્યા સુનીતિઃ સુપ્રતિષ્ઠિતા ।
સુપ્રસાદા સુભગાયાઃ કરપલ્લવચર્ચિતા  ॥ ૧૭૧॥
સુભગા સુભુજા સુભ્રૂઃ સુમુખી સુરપૂજિતા ।
સુરાધ્યક્ષા સુરાનમ્યા સુરાધીશજરક્ષિકા॥ ૧૭૨॥
સુરેશ્વરી ચ સુલભા સુવર્ણાભાઙ્ગશોભના  ।

સુવેદ્યૈકા સુશરણં સુશ્રીઃ સુશ્લોકસત્તામા॥ ૧૭૩॥
સૃષ્ટદીનહિતોપાયા સૃષ્ટિજન્માદિકારિણી ।
સેવ્યા સૈરધ્વજીજ્યેષ્ઠા સોમવત્પ્રિયદર્શના॥ ૧૭૪॥
સૌભાગ્યજનની સૌમ્યા સ્થાનં સર્વાસુધારિણામ્ ।
સ્થિરા સ્થૂલદયા ચૈવ સ્થૂલસૂક્ષ્મવિલક્ષણા॥ ૧૭૫॥
સ્રષ્ટૃપાત્રન્તકર્તૄણામીશ્વરી સ્વગતિપ્રદા ।
સ્વઙ્ઘ્રિકા  સ્વચ્છહૃદયા સ્વચ્છન્દા સ્વજનપ્રિયા॥ ૧૭૬॥
સ્વજનાનન્દનિવહા સ્વતર્ક્યા સ્વધરસ્મિતા ।
સ્વધર્માચરણાખ્યાતા સ્વધર્માવનપણ્ડિતા॥ ૧૭૭॥
સ્વધાસ્વરૂપા સ્વધૃતા સ્વભાવાઘહરસ્મિતા ।
સ્વભાવાપાસ્તનાર્શસ્યા સ્વભાવાવર્ણ્યમાર્દવા॥ ૧૭૮॥
સ્વભાવાવાચ્યવાત્સલ્યા સ્વવશા સ્વસ્તિદક્ષિણા ।
સ્વસ્તિદા સ્વસ્તિરૂપા ચ સ્વામિનીસર્વદેહિનામ્॥ ૧૭૯॥
સ્વાસ્યા સ્વાશ્રિતસર્વેષ્ટદાયિની સ્વિષ્ટદેવતા ।
સ્વેચ્છાચારેણરહિતા હરિણોત્ફુલ્લલોચના॥ ૧૮૦॥
હારસમ્ભૂષિતા હાસ્યસ્પર્દ્ધિચન્દ્રકરવ્રજા   ।
હિતૈકા સર્વજગતાં હૃદયાનન્દવર્દ્ધિની  ॥ ૧૮૧॥
હૃદયેશી ચ હૃદ્યૈકા હેમાગારનિવાસિની ।
હેમાસેવ્યપદામ્ભોજા હેયપાદાબ્જવિસ્મૃતિઃ॥ ૧૮૨॥
હ્લાદિની હ્રીમતાં  શ્રેષ્ઠા ક્ષમાધ્વસ્તધરાસ્મયા ।
ક્ષમાસ્વરૂપા ક્ષમિણાં ક્ષમેશી ક્ષાન્તિવિગ્રહા॥ ૧૮૩॥
ક્ષિતીશતનયા ક્ષેમદાયિની ક્ષેમયાઽર્ચિતા   ।
સુતા તવૈષા કલ્યાણી સર્વોપાસ્યેતિ મેં મતમ્॥ ૧૮૪॥
ઇયં હિ રાજન્ ! મૃગપોતલોચના વાગીશ્વરીશૈલસુતારમાદિભિઃ ।
નિષેવ્યમાણાડ્ઘ્રિસરોરુહદ્વયા વિરાજતે પૂર્ણસુધાકરાનના॥ ૧૮૫॥
મહામુનીનાં યતિપુઙ્ગવાનાં  યોગેશ્વરાણાં સુરસત્તમાનામ્ ।
સિદ્ધીશ્વરાણાં વિગતૈષણાનાં ભોગાર્થિનાં   મોક્ષપદેચ્છુકાનામ્ ॥ ૧૮૬॥

હાનીતરોત્સુક્યસમન્વિતાનાં સ્વજન્મનો ભૂમિપતેઽખિલાનામ્ ।
સમ્ભાવનીયા સમુપાસનીયા જ્ઞેયાઽનુગેયા તનયા તવેયમ્॥ ૧૮૭॥
અનન્તનામાનિ તવાત્મજાયાઃ સન્તિ ક્ષિતીશપ્રવરાદ્ય તેષામ્ ।
મયા સહસ્રેણ મુદા પ્રગીતા તનોતુ શં સેયમયોનિજા નઃ॥ ૧૮૮॥
ભક્ત્યાઽનુરક્ત્યા પઠતામજસ્ર ધ્યાનાન્વિતાનાં તનયા ધરણ્યા ।
દૃગ્ગોચરી વઞ્છિતસિદ્ધિદાત્રી ભૂયાદ્દ્રુતં નામ સહસ્રમેતત્॥ ૧૮૯॥
શ્રીશિવ ઉવાચ ।
નૃણાં ચતુર્વર્ગવિલોલચેતસાં પાટ્યં સઙ્કલ્પમિદં શુભાવહમ્ ।
ગિરીન્દ્રકન્યે ! મધુરાક્ષરાન્વિતે શ્રીજાનકીનામસહસ્રમન્વહમ્॥ ૧૯૦॥
ઇતિ સપ્તાશીતિતમોઽધ્યાયાન્તર્ગતં શ્રીજાનકીસહસ્રનામસ્તોત્રં સમ્પૂર્ણમ્॥૮૭॥

